
Skandaproktam Sadashivavigrahavarnanam

స్కన్దప్రోక్తం    సదాశివవిగ్రహవర్ణనమ్ 

(శివరహస్యాన్తర్గతే  ఈశ్వరాఖ్యే)
- జైగీషవ్యస్కన్దసంవాదే   -

స్కన్ద ఉవాచ ।
శివేనోక్తం సమాసేన దేవ్యై  దేవేన కీర్తితమ్ ।
శ‍ృణుష్వ మునిభిః సార్ధం  గణైః  సురగణైః  సహ ॥ ౧॥
పురా కల్పాన్తరే శమ్భుః సృష్ట్యుపాయమచిన్తయత్  ।
పఞ్చాననః స్వయం జాతో మాయాస్వీకృతవిగ్రహః  ॥ ౨॥
తేజోరాశిః స్వప్రకాశః  స్వభాసా భాసయఞ్జగత్  ।
వదనాని మహేశస్య ప్రాదురాసన్  సమన్తతః ॥ ౩॥
ప్రాక్ప్రత్యక్దక్షిణోదీచ్యాం   ఊర్ధ్వం  వర్ణైశ్చ  పఞ్చభిః ।
త్ర్యక్షాణి  చాభ్రగఙ్గేన్ద్రశేఖరాణి    సమన్తతః ॥ ౪॥
తమపూర్వముఖం సౌమ్యం శుద్ధస్ఫటికసన్నిభమ్  ।
బాలేన్దుమకుటం  త్ర్యక్షం  సుస్మితం కరుణాధికమ్ ॥ ౫॥
విరాట్ తతః ప్రాదురభూన్నకారాత్మా  ప్రజాపతిః  ।
భూరభూచ్చ తతో విప్ర ప్రతిష్ఠా  శాశ్వతీ తతః ॥ ౬॥
స ఏవ భగవాన్ బ్రహ్మా  లోకసర్గే పితామహః ।
అఘోరం దక్షిణం వక్త్రం  ప్రాదురాసీన్మహేశితుః  ॥ ౭॥
దంష్ట్రాకరాలభ్రుకుటీనిటాలాక్షం   జగత్ప్రభుమ్ ।
ఇన్ద్రనీలసమాకారం  త్ర్యక్షం  బాలేన్దుభూషితమ్  ॥ ౮॥
స్వరాడాఖ్యస్తతో రుద్రః  శూలహస్తో వినిర్గతః  ।
మకారవాచ్యో భగవాన్ జ్యోతిషామయనస్తదా ॥ ౯॥
ఊధసద్యోజాతముఖం శమ్భో శారదామ్భోదసచ్ఛవి ।
దీప్తత్రిణయనం  సోమధామసామిశిఖం మునే ॥ ౧౦॥

స్కన్దప్రోక్తం    సదాశివవిగ్రహవర్ణనమ్ 

సమ్రాడాఖ్యస్తతో  విష్ణుః  శికారాదుద్బభూవ హ ।
ఆపస్తస్మాత్సముద్భూతా లోకే సర్గే పురా మునే ॥ ౧౧॥
వామదేవముఖం శమ్భోః ప్రాదుర్భూతం  తదావశాత్ ।
పద్మరాగసమప్రఖ్యం  భాలేన్దుకృతశేఖరమ్  ॥ ౧౨॥
త్ర్యక్షం  ప్రసన్నవదనం  వకారాఖ్యాదపీశ్వరః ।
వాయుః ప్రాణశరీరాత్మా  జగతాం సమ్బభూవ హ ॥ ౧౩॥
ఈశానాఖ్యం ముఖం శమ్భోః పర్వశర్వరినాథవత్ ।
త్రిలోచనం  చన్ద్రచూడముదభూద్యాదిదైవతమ్   ॥ ౧౪॥
సదాశివోపకారాచ్చ ప్రాదుర్భూతో  మహేశ్వరాత్ ।
పఞ్చబ్రహ్మమయాకారా మూర్తయోఽమీ మహేశితుః ॥ ౧౫॥
తురీయాచ్చ తదోఙ్కారః ప్రాదుర్భూతోఽర్థవాచకః   ।
పఞ్చ సాదాఖ్యరూపాస్తే శివవక్త్రాద్వినిర్గతాః   ॥ ౧౬॥
జగతాముపకారాయ బ్రహ్మవిష్ణుమహేశ్వరాః   ।
సదాశివశ్చేశ్వరశ్చ పఞ్చబ్రహ్మాణ  ఇత్యమీ ॥ ౧౭॥
సృష్టిస్థిత్యుపసంహారతిరోధానానుదర్శకాః   ।
పఞ్చాక్షరోద్భవాశ్చేత్థముద్బభూవ  భవాన్ మునే ॥ ౧౮॥
ముఖాదిక్రమతఃపూర్వం  శమ్భోరమ్భోజసమ్భవః ।
నియుక్తః సృష్టికరణే  పాలనే చామ్బుజేక్షణః ॥ ౧౯॥
రుద్రః  సంహరణే యుక్తో నియుక్తః శూలపాణినా ।
తిరోధానేఽస్య జగత ఈశ్వరో వినియోజితః ॥ ౨౦॥
సదాశివోఽనుగ్రహణే  జగతోఽస్య నియోజితః ।
మహాదేవేన విప్రేన్ద్ర   భూతాదిక్రమవర్ణకైః    ॥ ౨౧॥
ఏతే హి పశవః ప్రోక్తాః  పతిరేషాం మహేశ్వరః ।
ప్రణవస్యార్థ  ఏవేహ అన్యే సర్వే క్రమేశ్వరాః  (?) ॥ ౨౨॥
ప్రకాశ్యః  సర్వవర్ణానాం  శివ ఏవ మహేశ్వరః ।
పఞ్చాక్షరమిదం శ్రౌతం  శతరుద్రీయమధ్యగమ్  ॥ ౨౩॥
వామదేవోఽస్య ఋషిరాట్ పఙ్క్తిశ్ఛన్దః   ప్రకీర్తితమ్   ।

స్కన్దప్రోక్తం    సదాశివవిగ్రహవర్ణనమ్ 

సదాశివోఽస్య దేవో హి “అం” బీజం శక్తిరుం  (“ఉం”)మునే ॥
బ్రహ్మబీజమిదం  మన్త్రం  మం కీలక ముదీరితమ్ ।
అఙ్గులీదేహవక్త్రేషు   న్యసేత్పఞ్చాక్షరం మనుమ్ ॥ ౨౫॥
ఓం నం తత్పురుషాయ మం అఘోరం ప్రచక్షతే  ।
శిం సద్యోజాతకాయ వాం వామాయేతి వా మునే ॥ ౨౬॥
యం ఈశానాయేతి మునే నమోఽన్తేన న్యసేత్క్రమాత్ ।
అఙ్గులీషు  హృదిన్యాసం కృత్వాఙ్గేషు  మునీశ్వర ॥ ౨౭॥
సర్వజ్ఞధామ్నే  హృదయం తృప్తిధామ్నే శిరస్తథా ।
శిఖామనాదిధామ్నే చ కవచే చ స్వతన్త్రకమ్  ॥ ౨౮॥
అలుప్తశక్తిధామ్నే  చ నేత్రత్రయమథాస్త్రకమ్    ।
అనన్తశక్తిధామ్నే  చేత్యఙ్గన్యాసం  చరేత్క్రమాత్ ॥ ౨౯॥
వ్యాహృత్యా దిగ్బన్ధనం  చైవ  కృత్వా మూలేన రోధయేత్ ।
ప్రజ్ఞానఘనమానన్దం    కల్యాణం శివమవ్యయమ్ ॥ ౩౦॥
ధ్యాయేదహమితి స్వస్థో స్వస్థాన్యక్షాణి  ధారయేత్ ।
ధ్యాయేదేవం విరూపాక్షం షడక్షరవిధౌ మునే ॥ ౩౧॥
ధ్యానమ్
బిభ్రద్దోర్భిః   కుఠారం మృగమభయకరౌ సుప్రసన్నో  మహేశః
సర్వాలఙ్కారదీప్తః సరసిజనిలయో వ్యాఘ్రచర్మోత్తరీయః  ।
ధ్యేయోముక్తాపరాగద్యుతిరమృతరసాపూర్ణకుమ్భాత్తహస్తః
త్రయక్షః  కోటీరకోటీఘటితతుహినరోచిఃకలోత్తుఙ్గమౌలిః  ॥
॥ ఇతి శివరహస్యాన్తర్గతే  స్కన్దప్రోక్తం    సదాశివవిగ్రహవర్ణనం   సమ్పూర్ణమ్  ॥
- ॥ శ్రీశివరహస్యమ్  । ఈశ్వరాఖ్యః దశమాంశః । అధ్యాయః ౩౬ । ౧-౩౦॥

- .. shrIshivarahasyam . IshvarAkhyaH dashamAMshaH . adhyAyaH 36 . 1-30..

Notes:

Skandaస్కన్ద describes to Jaigīṣavyaజైగీషవ్య  about the Five Aspects of SadāŚivaసదాశివ
throughwhichHe conducts with His Anugrahaఅనుగ్రహ , the key functions in TheUniverse

- viz. Sṛṣṭiసృష్టి , Sthitiస్థితి , Upasaṃhāraఉపసంహార, Tirodhānaతిరోధాన andAnudarśana

అనుదర్శన.

స్కన్దప్రోక్తం    సదాశివవిగ్రహవర్ణనమ్ 

SadāŚiva సదాశివ manifests with each of His Five Faces adorned with Three Eyes, facing

a specific Direction and representing the respective akśara అక్షర of the ŚivaPaṅcākṣara

శివపఞ్చాక్షర i.e. Namaḥ Śivāya నమః శివాయ - that is found in the middle of the

Śatarudrīyam శతరుద్రీయమ్ . These Five are:

Tatpuruṣa - East - Na-kāra తత్పురుష - న-కార,
Aghora - South - Ma-kāraఅఘోర - దక్షిణ -మ-కార,
Sadyojāta - West - Śi-kāra సద్యోజాత - శి-కార,
Vāmadeva - North - Va-kāraవామదేవ - వ-కార,
Īśāna - Zenith - Ya-kāraఈశాన -య-కార.
Skanda స్కన్ద describes about Nyāsaన్యాస of the ŚivaṢaḍakṣaraMantra శివషడక్షరమన్త్ర
i.e. Om̐ Namaḥ Śivāya ఓం నమః శివాయ; with Om̐ ఓం being the Turīyaతురీయ.

